
3.1   Планирања на наставниците
	Извори на податоци
	Собрани информации

	* Наставни планови и програми доинесени од МОН

* Годишни, тематско-процесни планирања и дневни пламнирања на наставниците

* Нормативни акти на училиштето 

* Педагошка евиденција и документација

* Стручни упатства и насоки за операционализација на наставните планови и програми 

* Записници од наставнички совети на училиштето и стручните активи 

* Записници од родителски совети на училиштето

* Годишна програма на училиштето 

* Интервју со Директор

* Извештаи од анкетирани родители и ученици

* Дневници на паралелките

* Веб портал 


	Наставниците изготвуваат годишни, тематско-процесни и дневни подготовки што ги содржат сите неопходни елементи за успешна реализација на часот како за задолжителните така и за изборните предмети. Целите на наставата, очекуваните резултати од учењето и начинот на оценувањето се јасно утврдени во планирањата, а наставниците ги користат информацииите од оценувањето за да ги детектираат потребите на учениците и да ги планираат следните чекори во учењето. Активностите на наставниците и учениците се планирани за ефективно  искористување на времето од часот што ќе придонесе за постигањето на очекуваните резултати. Родителите и учениците, на почетокот на учебната година, се запознаваат и информираат со наставните планови и програми што ќе се изучуваат во тековната година. 

Наставниците планираат дополнителна, додатна наставна, вон-наставни активности и слободни ученички активности. Наставниците, исто така, изготвуваат долгорочни, среднорочни и индивидуални планови за деца со посебно образовни потреби, во зависност од нивните способности, со внесување на диференцирани активности во дневните планирања. Одделенските раководители ги изработуваат одделенските часови каде  се реализира програмата од животни вештини со интегрирање на содржини од Проектот за меѓуетничка интеграција во образованието-МИО.

Стручната служба дава целосна поддршка на наставниците при изработка на планирањата како и при изготвување на индивидуални планови за деца со посебни образовни потреби.

Наставниот процес се следи од страна на Директорот и Стручната служба според претходно изготвени обрасци два пати во учебната година. На крај на прво полугодие и на крај на учебната година сите наставници пополнуваат Педагошки картон и доставуваат  Анализа  за дополнителна и додатна настава    

При изготвување на  своите планирања наставниците ги користат сознанијата од средбата со советниците, од размена на искуства од одржани стручни активи на ниво на одделенија, посета на семинари и искуства од истите , како и пропишани приоди за планирање и утврдени процедури за следење на планирањата и реализација на наставата. Во рамките на стручните активи наставниците посетуваат отворени часови, дискутираат за актуелни тековни програми и проектни активности и разменуваат искуства и идеи.Нема користење на меѓународни искуства при планирања или консултација со експерти од ова област.  Во планирањата редовно се интегрираат содржини со примена на ИКТ и еколошки содржини.

 Распоредите се прават според бројот на часовите по предмети предвидени за една седмица, и истиот се изготвува според потребите и во интерес на учениците.


3.2    Наставен процес
	Извори на податоци
	Собрани информации

	* Нормативни акти на училиштето 

* Годишни, тематско-процесни планирања и дневни пламнирања на наставниците

* Разговор со наставниците

* Записници од работа на стручни активи на ниво на одделенија или наставни предмети

* Извештај од посета на часови од Директорот и Стручната служба

* Интервју со Директор

* Анкети со наставници, родители и ученици

* Програма со системска промена добиена од БРО, во согласност со МОН

* Веб портал 


	Најголем број од наставниците го прилагодуваат начинот на реализација на наставните програми преку користење на разновидни форми, методи, техники, компјутерска технологија,различни ресурси и приоди за учење  или користење на лична креативност што одговара  на потребите и можностите на учениците. Наставниот кадар од подрачните училишта кој работи со комбинирани паралелки наидува на потешкотии во реализација на НПП од прво до петто одделение, бидејќи наставниот процес се изведува во две три или повеќе одделенија истовремено. Од увид во годишните планирања и разговор со наставниците е констатирано дека тие во своите  планирања ги имаат интегрирано карактеристиките и потребите на локалната средина со содржини од наставните предмети. 

Учениците работат фронтално, во група, парови и поретко индивидуално. Од анализа на применетите методи, инструменти и техники најчесто се користат: метод на разговор, текст метод, монолошки и дијалошки, илустративно-демонстративен, метода на објаснување, покажување, игра како метод, евристички метод, а од наставните техники-грозд техника, техника стоп, прашања и активности според Блумова таксономија, наставно ливче, бура на идеи Венов дијаграм и примена на ИКТ во наставата. 

Најголем број од наставниците се обучени за употреба на ИКТ и нови образовни технологии кои ги применуваат во наставата.Учениците практично работат на час, истражуваат или применуваат ИКТ во изготвување на презентации како домашни задачи или проекти. Наставниците планираат и реализираат часови со примена на ИКТ-следбено на препораките на МОН за најмалку 30% од вкупниот број на часови. Повеќето наставници истакнуваат дека најчесто планираат и реализираат само еден дел од часот со примена на ИКТ во комбинација со други методи. Учениците покажуваат интерес но сепак дел од планираните ИКТ содржини некогаш делумно или целосно се нерализирани поради технички проблеми.

Користењето на разни техники, методи и инструменти се однапред добро испланирани за да одговараат на потребите на учениците. Поголем дел од наставници успешно ги развиваат индивидуалните вештини за учење кај секој ученик како и вештина за соработка,  но има ученици на кои им е потребен поттик за постигнување на одредена цел.

Задачите што се работат дома или на училиште се добро испланирани со различно тежинско ниво за да одговараат на можностите и способностите на учениците. Наставниците користат различни методи на интеракција со учениците, различни ресурси и приоди во наставниот процес и не се ограничуваат исклучиво на одобрените учебници и дополнителната литература. 

Од спроведената анкета заклучивме дека  се користат различни методи за да се постигне интеракција меѓу наставниците и учениците во насока на промовирање на учењето и градење доверба, на часовите има работна атмосфера и заеднички се работи на реализирање на целите на часот  за да се добијат очекуваните резултати. Учениците се поттикнуваат активно да учествуваат во наставата и нивниот придонес се цени-најчесто преку пофалби. 

Наставниците се однесуваат кон учениците на начин кој промовира прифаќање, почитување, помош, соработка, толеранција, разбирање и доверба и се проактивни во создавање на клима за надминување на полови, етнички, религиски и други стереотипи и предрасуди во однос на културните разлики, способности, физички хендикеп или интелектуална попреченост. 

Училиштето има изготвено инструменти и пропишана интерна процедура за следење на наставниот процес и истата редовно се применува. Секој наставник се посетува на час два часа во едно полугодие според Законот за основно образование од страна на Директорот или Стручната служба. Некои наставници реализираат и  отворени-интерактивни  часови на кои освен Директор и Стручна служба присуствуваат други наставници. 

Наставници ги разменуваат своите искуства преку следење на работа на колеги од Стручен актив и постојат предвидени и реализирани активности за размена на искуства од посетени семинари,обуки и сл. Соработката помеѓу наставниците и стручната служба е на високо ниво а наодите од проследените часови се користат за подобрување на наставниот процес


3.3 Искуства на учениците од учењето 
	Извори на податоци
	Собрани информации

	· Разговор со Директор

· Разговор со Помошник директор

· Разговор со стручна служба

· разговор со ученици, наставници и родители

· Педагошка евиденција и документација

· Пофалници

· Годишна програма за работа

· Благодарници

· Анкета

· Веб портал


	Училиштето располага со голем број на простории каде наставникот го реализираат наставниот процес Според спроведената анкета најомилени простори на учениците за изведување на наставниот процес освен училниците се медијатеката, кабинетот по информатика и спортската сала, училишниот двор и истите ги доживуваат како стимулирачка и мотивирачка средина која поттикнува интерес за учење. Трудовите на учениците се изложуваат на видни и соодветни места (во училница, училишни паноа или витрини), почитувајќи ги естетските норми. Редовно се додаваат нови и се менуваат старите согласно со целите на наставата и учењето.На секој ученик му се дава можност да има изложен труд во зависност од степенот на предвидените норми. 

При спроведување на активностите на часот наставниците ги охрабруваат учениците да работата со сопствено темпо, самостојно да мислат, да поставуваат прашања и да даваат заклучоци за она што го учат. Учениците имаат можност да го искажат своето мислење притоа почитувајќи го мислењето на другите. Нивното мислење сериозно се зема во предвид при решавање проблеми или одлучување.Учениците иницираат активности и превземаат различни одговорности во и вон наставата.  Учениците сметаат дека училиштето низ организирани форми поттикнува, мотивира и остварува соработка меѓу учениците, негува интеркултурна комуникација и ги почитува на различностите.  

Наставниците не ги искажуваат и критикуваат слабите страни на учениците пред други ученици. Во училиштето нема полова, етичка социјална или било каква каква разлика. Сите ученици подеднакво се вклучени во сите активности и подеднакво се третираат при испрашување, оценување или практична настава што значи дека истите подеднакво се мотивирани и поттикнати. 

Учениците заеднички работат на разни проекти, во и надвор од наставата, во групи од различен состав и големина како на пример Проектот “Интеграција на еколошката едукација во македонскиот образовен систем“ во ООУ “Кочо Рацин“-Куманово 

Реализација на проектот започна во 2011/2012 година  и е интегрирана во сите годишни и тематско-процесни планирања на наставниците.Интеграцијата на еколошката едукација влегува и во Годишната програма на Училиштето.
Еко-кодексот е изработен од страна на тимот од ученици заедно со координаторот и одговорниот за односи со јавноста и истиот е поставен на видно место во училишниот хол. Проектот и натаму се реализира со активно учество на учениците во еко-акции во училиштето, изготвување на ИКТ презентации и еко постери со постигнување на целта-добивање Зелено знеме ( веќе е добиено Сребрено знаме)
    Од 2013 година нашето училиште е вклучено во Проект за меѓуетничка интеграција во образование. Проектот го води тим од 6 наставника, во соработка со нашето партнер училиште ООУ „Наим Фрашери“ од Куманово. Реализирани се повеќе работилници и истите се прифатени со ентузијазам од страна на учениците.  Дел од активности и изработките, во рамките на овој проект, се изложени во нашето „МИО сокаче“ кое посветено го уредија учениците поттикнати и насочувани од страна на училишниот тим наставници.

Промовирањето на активностите за МИО беа одржани во нашето Училиште на  23.05.2016 со богата програма и со гости од Турција, Претставување на мал МИО грант пред претставниците од МОН,  БРО, ОБСЕ и ДПИ, учество и освоена прва награда на конкурс организиран од МЦГО за најдобра фотографија на тема „МИО во образованието“ Учениците преку ваквите активности се поттикнати за мултикултурна соработка. ФОтографија
Учениците со задоволство помагаат и учествуваат во хуманитарни акции и активности организирани од страна на Училиштето. Поттикнати да ги негуваат трајните човечки вредности, тие посветено учествуваа во училишниот проект Даруваме радост со донирање на свои книги, играчки, училиштен прибор  и облека и обувки на деца од социјално загрозени семејства и на дечиња згрижени во Центрите за ран детски развој, како и на општинската организација на Црвен крст
Соработката со родители со примарна цел поттикнување на учениците за превземање одговорност постојано се остварува преку заеднички наставни и вон наставни активности во Училиштето. Проектот на МОН - Заедничка грижа за правилно насочување на учениците успешно се имплеметира преку различни форми на соработка и заеднички активности.




3.4 Задоволување на образовните потреби на учениците 

	Извори на податоци
	Собрани податоци

	· Разговор со Директор

· Разговор со Стручна служба

· Разговор со ученици, наставници и родители

· Педагошка евиденција и документација

· Годишна програма за работа

· Анкета

· Увид во извештаи за работа на наставниците


	Наставниот кадар и стручната служба ги препознаваат образовните потреби на учениците како и пречките во процесот на учење на секој ученик, ги идентификуваат, ги следат и се превземаат активности за отстранување на пречките. Образовните потреби на учениците се идентификуваат преку сознанија добиени од дадените писмени работи , контролни задачи,  работни листови, проектни задачи и тематски тестови, кои се дел од ученичкото портфолио, како и од усните одговори на час. Контролните задачи и писмените работи се изработени според стандардите и критериумите за постигања на учениците и повеќето се изработуваат по тежински нивоа.
Најголем број наставници користат различни интерактивни техники со што им даваат можност на учениците со различни стилови на учење да научат најмногу што можат и да го постигнат својот максимум.
Преку наставните активности учениците  се социјализираат, поттикнуваат на креативност, комуникација, толеранција, а со тоа се зголемуваат не само постигањата, туку и нивните претприемнички и други вештини.
Училиштето не прави разлика во однос на полот, етничката припадност, социјалниот статус, како и нивните можности  и способности.
Наставници изготвуваат посебни индивидуални образовни планови и програми  за работа со деца со посебни образовни потреби (ПОП) за секој ученик посебно. Во изготвувањето на долгорочно и среднорочно планирање за ученици со посебни образовни потреби учествува родител, стручната  служба и   наставникот при што  наставникот добива појасна слика за образовните потребите на ученикот. Со учениците се работи индивидуално, трпеливо со цел да им се помогне во секој поглед.  Наставници не изготвуваат индивидуални планови за работата со надарени и талентирани ученици. Поради тоа има потреба од акциски план и програма  за правилно насочување на наставниците, односно како да ги препознаат, идентификуваат и класифицираат надарените и талентираните ученици и како да изготват индивидуални планови за работа и следење на истите


3.5 Оценувањето како дел од наставата

	Извори на податоци
	Собрани податоци

	· Разговор со Директор

· Разговор со Стручна служба

· Разговор со ученици, наставници и родители

· Педагошка евиденција и

 документација

· Увид во тестови и инструменти за следење и оценување на ученици

· Годишна програма за работа

· Анкета


	Училиштето ги применува законските прописи што ги регулираат оценувањето на учениците и имаат дефинирана политика за оценувањето, пишана внатрешна процедура за оценување на ниво на предмети и одделенија вклучувајќи и Етички кодекс за оценување.

Напредокот на уениците се следи преку формативно оценување со тоа што од прво до шесто одделение оценувањето е описно, имено од прво до трето описно , а од четврто до шесто на крајот и прво и трето тримесечие. Учениците од четврто де деветто одделение се оценуваат бројчано на крајот на првото полугодие и на крајот на учебната година преку усмени одговори, контролни и писмени работи. При оценувањето се почитуваат индивидуалните разлики и способности на учениците. Оценувањето на учениците со посебни потреби или со посериозни здравствени проблеми се врши со ублажена форма на оценување од причини што за нив нема пропишани критериуми за оценување.

Најголем број наставници користат различни инструменти и методи за оценување и континуирано го следат и оценуваат напредокот на учениците преку УПИ, ППИ, самооценување , меѓусобно/взаемно оценување, чек листи, тестови со изготвени задачи по нивоа според Блумова таксономија, евидентни листови, аналитички и холистички листи, бодовна скала, наставни ливчиња и ученичко портфолио. Приодите во оценувањето им овозможуваат на учениците да ги подобруваат постигањата. Наставниците континуирано дискутираат со учениците за нивниот напредок и постигањата во наставата и целосно ги искористуваат информациите добиени од оценувањето за да ги планираат и евалуираат идните активности во планирањето.Учениците и родителите во голем дел се запознаени со критериумите и не се вклучени во градење на тие критериуми  поради тоа што истите  се пропишани од страна на МОН и од училиштето.


3.6 Известување за напредокот на учениците 

	Извори на податоци
	Собрани податоци

	· Разговор со Директор

· Разговор со Стручна служба

· Разговор со ученици, наставници и родители

· Педагошка евиденција и документација

· Записници од родителски совети на училиштето

· записници од родителски средби

· Пофалници

· Годишна програма за работа

· Анкета

· Веб портал


	Сите наставници редовно им даваат повратна информација на учениците за нивниот работа, дискутираат за нивниот напредок и постигања 

Училиштето има утврден систем за известување на родителите за напредокот на нивните деца и доследно ги применува. Со други зборови, редовно прибирање на информации за постигањата на учениците проследено со давање на транспарентна и конкретна повратна информација на родителите и учениците за оценката каде се вклучени и детални препораки за подобрување или надградување на постигањата, за секој ученик посебно. За таа цел се користат добро организирани формални и неформални  средби или групни средби за пренесување на информациите за паралелката во целина и индивидуални средби-родител-ученик-наставник. Тука се уредните записници од родителски средби (од пет до седум родителски средби во текот на учебната година) во кои можат да се најдат јасни препораки за родителите со главна цел поддршка и подобрување на успехот на децата.

Родителите добиваат најчесто усни  извештаи со информации за напредокот на нивното дете по секој наставен предмет, вклучувајќи информации за личниот и социјалниот развој на детето односно, соработка со другите, почитување на разликите, толератност итн. Од родителите пак се бара да дадат своја повратна информација по извештајот по што се превземаат соодветни и конкретни мерки или активности согласно ставовите на родителите во однос на постигањата и напредокот на нивните деца
Родителите имаат можност редовно да бидат информирани за успехот на нивните деца преку индивидуални контакти со одделенскиот раководител, предметните наставници и по потреба со стручната служба, на родителските состаноци, отворени родителски средби и Советот на родители каоко и преку пристап до Е-дневник и телефонски пораки. Сепак одреден број на родители и покрај поканите за родителските состаноци и други видувања од непознати причини не воспоставууваат контакт со Училиштето. 

Советот на родители  функционира  со кворум  и секој од членовите предходно е известен со електронска порака со анализа на успех, поведение и редовност од даден класификационен период.
Во Училиштето се организира советување на родители од страна на психолошка служба, за ученици кај кои  е намален успехот во изминат период или изостануваат од часовите. На овие состаноци  родителите земаат активно учество, редовно ги посетуваат, од што следи  и подобрување на успехот и редовноста кај учениците.

Наставниците го водат и редовно го ажурираат електронскиот дневник, родителите имаат пристап до истиот и редовно се известуваат преку телефонски пораки


	РЕЗУЛТАТИ

	Констатирани силни страни
	· Постои одлична комуникација помеѓу директорот и вработените кои редовно се информираат за преземените активности од страна на директорот
· Стручните соработници најмалку два пати во годината  вршат посета на наставен час кај секој наставник. Секој наставник добива поддршка при реализација на редовната, дополнителната и додатната настава, отворени часови, вон-наставни активности и решавање на конфликтни ситуации.

· Наставниците вршат редовна дисеминација по спроведени обуки/семинари на ниво на училиште 

· Достапни се сите информации за непречено реализирање на работните обврски на сите вработени.

· Редовно се одржуваат планираните состаноци на НС на кои се даваат конструктивни предлози за подобрување на севкупното работење на училиштето како и подобрување на постигањата, редовноста и дисциплината на учениците.

· Постои соработка помеѓу наставниците и учениците и од страна на наставниците се дава редовна усна и писмена повратна информација за напредокот и постигањата и потребите за нивно подобрување
· Меѓу учениците постои меѓусебна соработка за помош и поддршка при совладување на одредени наставни содржини
· Училиштето има потпишано меморандум за соработка и збратимување со други училишта од РМ и надвор од неа како и меморандум за соработка со граѓански здруженија.
· Училиштето при реализација на проекти, акции и сл. остварува соработка со граѓански здруженија и донатори , а се реализира и соработка со локална средина преку аплицирање за проекти значајни за подобрување на условите за работа научилиштето.

	Констатирани слаби страни
	· Одржување/сервисирање на ИКТ опремата  не ги задоволува потребите за примена на ИКТ во наставата, па затоа и недоставуваат предлози  на ниво на стручни активи за поголема примена на ИКТ во наставата.

· Недостасуваат  предавања, трибини,дебати поврзани со потребите на учениците 
· Недостаток на континуирана и организирана  помош и поддршка на ученици од социјално ранлива категорија


	Идни активности:

· Организирање на активности за помош и поддршка на ученици од социјално ранлива категорија 
· Организирање на предавања, трибини и дебати поврзани со потребите на учениците и нивна подготовка за училишниот секојдневниот живот


